
555 Memoiren zum 70igschte
Läck Heinz, jetzt bisch scho 70 Jahr,

isch denn das au würklich wahr?

Erscht bisch in Windle ume gumpet, 

jetzt hesch scho Angscht öb s`Herz no pumpet!

Chürzlich  erscht in Pension?

Läck nei, 6 Jahr scho! Isch en Hohn.

Wie got die Zyt au schnell verby.

Ach Heinzi gäll, me schickt sich dri!

Luegsch zrugg, so chan ich würklich säge,

mini Jugend macht mich nöd verläge.
Ich bin es sehr bravs Bürschtli gsi,

Messdiener mit eme Heiligschi. 

Nur ganz e chlini Episode,

schmeisst die Ussag uf der Bode.

Der Pfarrer het mir am Altar

2 Mal zum Grind gwatscht, das isch klar.

Das macht mich sichtlich chli betroffe,

han am Altar doch nur der Messwy gsoffe!
Mini Mueter hockt im Publikum,

das hingege isch chli dumm.

En Fruscht für mini frommi Mueter,

für d`Wyber herrlichs Schnorrifuetter!

 En Engel, nei bin ich nöd gsi.
Isch Seich gmacht worde, Heinz derby!!!

Han, statt wie vo dehei befohle

mit Hushaltsgeld es Brot go hole, 

en Glace kauft. Klar längt s`Geld nöd

für`s Brot, das isch denn e chli blöd.

Das die blödi Bäckersfrau

hei alütet, ach wie toll!

Ja das sind halt e so Sache,

die sötte Chind nöd nachemache!

Han, has mängisch scho verzellt, 

em Pfarrer mol der Hagge gschtellt.

Und dä Vorfall, hesch en Ahnig, 

isch em Husy sini Planig!

Was denn chunt, hesch dich nöd tosche,

das isch en riese-Chalpf a d`Gosche.

Der Markus lacht sich richtig chrumm.

Ach Heinzi, bisch du mängisch dumm!

Wie s`so isch bi junge Wilde,
nach Zwänzgi duesch di wyterbilde.

Für das fahrt d`Bahn au nach Luzern.

Und fahre duen ich furchtbar gern,

denn im gliche Zug fahrt au,

en jungi, guet usbauti Frau.

Wäg dere ihre scharfe Kurve,

vergisst ich fascht mis Goggi z`schlurfe.

Churz, kei Geiss schläckt das ewäg,

das isch sini hütig Frau, der Schnägg!

Glück gha, das chame säge klar.
En geili Frau, isch wunderbar!

Mit ihre z`läbe isch so schön,

dass drus entstande sind 2 Söhn.

Und scho chunnt, es isch fascht wie Lohn

bereits die nächschti Generation.

En Enkelin und au 2 Enkel 

sitze eus hüfig uf de Schenkel.
Leider sind`s jetzt scho bald gross.

Wie sich die entwickle isch famos!

Mir sind, cha säge, rundum glückli.

Drum nähme mir jetzt no es Schlückli, 

uf dass es wyter Blüete triebt

und so au no paar Jährli bliebt! 

                                                                                            Heinz

